
গুৰু গুণগণ কথাৰ স্মৰণ

 ভক্তিৰ মূল কাৰণ॥৫৫॥

গুৰুৰ চৰণ কৈলে সুমৰণ

 নাশয় সংসাৰ বন্ধ।

বুলিয়ো সত্বৰ মাধৱ শঙ্কৰ

 লভিবা পৰমানন্দ॥৫৬॥







⸻





ষট্ত্ৰিংশ অধ্যায়





—পুত্ৰ শোকাতুৰাৰ সন্তাপ নিবাৰণ—






এহি মতে আহি পাইলা বাহিৰ বিলাত।

কিনিবাক চাউল পাতি ন পাইলা তথাত॥

পৰি উপবাস আজি বোলে সবে লোক।

চাউল কিনিবাক নপাই আবে কেন হৌক॥১॥

মাধৱে বোলন্ত হাঁহি কড়ি দিয়া মোক।

মই চাউল আনো জনা চাৰি আসিয়োক॥

এহি বুলি জনা চাৰি লগত লৈলন্ত।

চাউল কিনিবাক লাগি গ্ৰামক গৈলন্ত॥২॥

কান্দে বুঢ়ী একজনী পুত্ৰক লাগিয়া।

খাটিবে পুতেক গৈল বাৰ্ত্তাক নপায়া॥

কিবা ভৈল পুত্ৰ বুলি বিস্তৰ কান্দিল।

শুনিলা অনেক লোক যুদ্ধত মৰিল॥৩॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

